
〈從容謂曰卿謀謨之功莫與爲二卿止二千户意以爲少趙充國猶能自舉西零之任况卿與我情期異常儉曰昔宋祖創業佐命諸公開國不過〉

〈二千以臣比之唯覺超越上笑曰張良辭侯何以過此建元元年改封南昌縣公時都下舛雜且多姦盗上欲立符伍家家以相檢括儉諫曰京師〉

〈翼翼四方是凑必也持符於事既煩理成不曠謝安所謂不爾何以爲京師乃止是歲有司奏定郊殷之禮儉以為宜以今年十月殷祭宗廟自此〉

〈以後五年再殷祭二年正月上辛有事南郊即以其日還祭明堂又用次辛饗祀北郊而並無配從之明年轉左僕射領選如故初宋明帝紫極殿〉

〈珠簾綺柱飾以金玉江左所未有高帝欲以其材起宣陽門儉與褚彦回及叔父僧虔連名表諫上手詔酬納宋世宫門外六門城設竹籬是年初〉

〈有發白虎樽言白門三重門竹籬穿不完上感其言改立都墻儉乂諫上答曰吾欲後世無以如也朝廷初基。制度草創。儉問無不决上每曰。詩云〉

〈惟岳降神。生甫及申。今天爲我生儉也。其年固請解選。見許帝幸樂游宴集謂儉曰。卿好音樂孰與朕同儉曰沐浴唐風。事兼比屋。亦既在齊。不知〉

〈肉味。帝稱善。後幸華林宴集使各效𠆸藝。褚彦回彈琵琶。王僧虔柳世隆彈琴沈文季歌子夜來。張敬兒舞儉曰。臣無所解。唯知誦書。因跪上前誦〉

〈相如封禪書上笑曰。此盛德之事。吾何以堪之後上使陸澄誦孝經起自仲尼居。儉曰。臣所謂慱而寡要臣請誦之。乃誦君子之事上章上曰善張〉

〈子布更覺非奇也於是王敬則脱朝服袒以絳紏髻奮臂拍張叫動左右上不恱曰豈聞三公如此答曰臣以拍張故得三公不可忘拍張時以爲〉

〈名答儉尋以本官領太子詹事加兵三百人時皇太子妃薨左衛將軍沈文季經爲宫臣未詳服不儉議曰漢魏以來宫僚先備臣隷之節具體在〉

〈三存既盡敬。亡豈無服昔庾翼。喪妻王允滕含猶謂府吏宜有小君之服况臣節之重宜依舊君之妻齊衰三月而除上崩遺詔以儉爲侍中尚書〉

〈令鎮軍。每上朝令史恒有三五十人隨上諮事辯析未嘗壅滯褚彦回時爲司徒録尚書笑謂儉曰觀令判斷甚樂儉曰所以得厝私懷實由禀明〉

〈公不言之化武帝即位給班劎二十人進號衛將軍掌選事時有司以前代嗣位。或仍前郊年。或别爲郊始𣈆宋以來。未有畫一儉議曰𣈆明帝太〉

〈寧三年南郊其年九月崩。成帝即位。明年改元亦郊簡文咸安三年南郊其年七月崩孝武即位明年改元亦郊。宋元嘉三十年正月南郊二月崩〉


〈孝武嗣位。明年亦郊此二代明例差可依放今聖明係業幽顯宅心言化則頻郊。非嫌語事則元號初改禋燎登配孝敬兼遂謂明年正月宜饗禮〉

